
তেইশ বছর আগে ছাত্রজীবনে একটি করুণ কাহিনী রচনা করেছিলাম। “অতসী মামী’ নিয়ে গল্প লেখা সুরু করার পর এটি আমার দ্বিতীয় লেখা। কাহিনীটি প্ৰকাশিত হয়েছিল। বিচিত্রায় । সম্পাদকেরা নতুন লেখকের রসালো গল্পও স্বেচ্ছায় খুসী হয়ে ছাপেন বন্ধুদের সঙ্গে বাজী রেখে এটা প্ৰমাণ করার জন্য লেখা “অতসী মামী’ বার হবার পর বিচিত্ৰ-সম্পাদক শ্ৰদ্ধেয় উপেনদা’র তাগিদ। আর উৎসাহেই দু’নম্বর কাহিনীটি লেখা হয়। “অতসীমামী’ও করুণ রসে ফেণানো কাহিনী। পরে এই কাহিনীটির নাম দিয়ে গল্প-সঙ্কলন বার করতে আমার দ্বিধা হয় নি। কারণ, রস যাই থাক, যতই রোমান্টিক হোক, ওটা ছিল সম্পূর্ণ গল্প। ওই কাহিনী-সঙ্কলনের মধ্যে ‘অতসীমামী’র পরেই “ব্যথার পূজা’কে ঠাই দেবার লোভ সামলাতে নিজের সঙ্গে কি লড়াইটাই করতে হয়েছিল অনভিজ্ঞ তরুণ লেখক আমাকে ! এতো গল্প নয়। এ যে অসম্পূর্ণ কাহিনী। মাসিকের পাতায় জীবনের খণ্ডিত একপেশে অসম্পূর্ণ কাহিনী ছাপানোর ছেলেমানুষির জের তো গল্প-সঙ্কলনে টানা চলে না !

		 এই পাতা শেষ সম্পাদিত হয়েছে ০৮:১৬টার সময়, ৫ আগস্ট ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

